
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

Коми Республика мутасын Ылi Войвыв районъясысь 

мунысь гражданалы 2005 воын транспорт рöскод 

компенсируйтöм йылысь

«2005 во вылö Коми Республикаса республиканскöй бюджет йылысь» Коми Республикаса Оланпас збыльмöдöм могысь:

1. Индыны, мый 2005 воын транспорт рöскод компенсируйтöм вылö правоыс эм Коми Республика мутасын Ылi Войвыв районъясысь мунысь, сы лыдын Ылi Войвыв районъяс социальнöя выль ног котыртан пилотнöй проект серти, татшöм гражданалöн:

1) гражданалöн, кодъясöс пасйöма:

«Ылi Войвыв да накöд öткодялöм районъясысь мунысь гражданалы оланiн субсидияяс йылысь» 2002 во октябр 25 лунся 125-РЗ №-а федеральнöй оланпасын;

«Ылi Войвыв районъяс социальнöя выль ног котыртан пилотнöй проект серти гражданалы мöдлаö овмöдчöм кузя отсöг йылысь положение вынсьöдöм йылысь» Россия Федерацияса Правительстволöн 2002 во май 22 лунся 336 №-а шуöмын;

«Ылi Войвыв районъяс социальнöя выль ног котыртан пилотнöй проект серти Россия Федерацияса гражданалы отсöг сетöм кузя содтöд мераяс йылысь» Россия Федерацияса Правительстволöн 2004 во июнь 22 лунся 306 №-а шуöмын;

2) гражданалöн, кодъяс мунöны овны Коми Республикаса лунвыв районъясö «Оланiн стрöитöм либö ньöбöм вылö субсидияяс йылысь» 2005 во апрель 5 лунся 30-РЗ №-а Коми Республикаса Оланпас серти.

2. Вынсьöдны:

Коми Республика мутасын Ылi Войвыв районъясысь мунысь гражданалы, сы лыдын Ылi Войвыв районъяс социальнöя выль ног котыртан пилотнöй проект серти, транспорт рöскод 2005 воын компенсируйтöм йылысь положение, 1 №-а содтöд серти;

Ылi Войвыв районъясысь мунысь гражданалы, сы лыдын Ылi Войвыв районъяс социальнöя выль ног котыртан пилотнöй проектын участвуйтысьяслы,  транспорт рöскод компенсируйтöм вылö Коми Республикаса республиканскöй бюджетын артыштöм рöскод 2005 воын финансируйтан правилöяс, 2 №-а содтöд серти.

3. Индыны Коми Республикаса экономика сöвмöдан министерствоöс тайö шуöм олöмö пöртöм кузя удж котыртысьöс.

4. Тшöктыны Коми Республикаса экономика сöвмöдан министерстволы гöгöрвоöдны, кыдзи вöдитчыны Коми Республика мутасын Ылi Войвыв районъясысь мунысь гражданалы, сы лыдын Ылi Войвыв районъяс социальнöя выль ног котыртан пилотнöй проект серти, транспорт рöскод 2005 воын компенсируйтöм йылысь Положениесö, мый вынсьöдöма тайö шуöмлöн 2 пунктöн. 

5. Вöзйыны Коми Республикаын меставывса асвеськöдлан органъяслы индыны Ылi Войвыв районъясысь мунысь гражданалы транспорт рöскод компенсация тшöт весьтö Коми Республикаса республиканскöй бюджетысь сьöм сетöм кузя гражданакöд уджавны уполномочитöм организацияясöн социальнöя доръян органъясöс.

6. Тайö шуöм олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

Коми Республикаса Юралысь                                                     В. Торлопов

Сыктывкар

2005 вося июнь 7 лун

146 №

Вынсьöдöма

Коми Республикаса Правительстволöн

2005 вося июнь 7 лунся 146 №-а шуöмöн

(1 №-а содтöд)

Коми Республика мутасын Ылi Войвыв районъясысь 

мунысь гражданалы, сы лыдын Ылi Войвыв районъяс 

социальнöя выль ног котыртан пилотнöй проект серти, 

транспорт рöскод 2005 воын компенсируйтöм йылысь 

ПОЛОЖЕНИЕ

1. Тайö Положениеыс индö Коми Республика мутасын Ылi Войвыв районъясысь мунысь гражданалы, сы лыдын Ылi Войвыв районъяс социальнöя выль ног котыртан пилотнöй проект серти, транспорт рöскод 2005 воын компенсируйтанног (водзö – транспорт рöскод компенсация), мый сетсьö 2005 во вылö Коми Республикаса республиканскöй бюджетлöн сьöм тшöт весьтö.

2. Транспорт рöскод компенсация вылö правоыс эм Коми Республика мутасын Ылi Войвыв районъясысь мунысь, сы лыдын Ылi Войвыв районъяс социальнöя выль ног котыртан пилотнöй проект серти, татшöм гражданалöн:

1) гражданалöн, кодъясöс пасйöма:

«Ылi Войвыв да накöд öткодялöм районъясысь мунысь гражданалы оланiн субсидияяс йылысь» 2002 во октябр 25 лунся 125-РЗ №-а федеральнöй оланпасын;

«Ылi Войвыв районъяс социальнöя выль ног котыртан пилотнöй проект серти гражданалы мöдлаö овмöдчöм кузя отсöг йылысь положение вынсьöдöм йылысь» Россия Федерацияса Правительстволöн 2002 во май 22 лунся 336 №-а шуöмын;

«Ылi Войвыв районъяс социальнöя выль ног котыртан пилотнöй проект серти Россия Федерацияса гражданалы отсöг сетöм кузя содтöд мераяс йылысь» Россия Федерацияса Правительстволöн 2004 во июнь 22 лунся 306 №-а шуöмын;

2) Коми Республикаса лунвыв районъясö мунысь гражданалöн «Оланiн стрöитöм либö ньöбöм вылö субсидияяс йылысь» 2005 во апрель 5 лунся 30-РЗ №-а Коми Республикаса Оланпас серти.

3. Транспорт рöскод компенсация индыссьö да сетсьö меставывса асвеськöдлан органъясöн гражданалöн олан места кузя Коми Республика мутасын Ылi Войвыв районъясысь овмöдчытöдз, сы лыдын Ылi Войвыв районъяс социальнöя выль ног котыртан пилотнöй проект серти.

4. Транспорт рöскод компенсация индыссьö да сетсьö гражданалы, кодъясöс индöма тайö Положениеса 2 пунктын, кодъяс босьтiсны лöсьöдöм ногöн оланiн стрöитöм (ньöбöм) вылö субсидияяс либö оланiн сертификатъяс да кодъяс бöръя уджалан места кузя эз вöдитчыны транспорт рöскод компенсируйтан правонас выль овмöдчанiнö мунöмкöд йитöдын «Ылi Войвыв да сыкöд öткодялöм районъясын уджалысь да олысь йöзлы государственнöй гарантияяс да компенсацияяс йылысь» 1993 во февраль 19 лунся 4520-1 №-а Россия Федерацияса Оланпас серти, «Ылi Войвыв да сыкöд öткодялöм районъясын олысь йöзлы, кодъяс уджалöны Коми Республикаса республиканскöй бюджетысь финансируйтан организацияясын, гарантияяс да компенсацияяс йылысь» 2004 во декабр 31 лунся 78-РЗ №-а Коми Республикаса Оланпас серти.

5. Компенсируйтсьö татшöм сикас транспорт рöскод (Россия Федерация мутасын):

1) став сикас транспортöн ветлöмысь дон (такси кындзи) сэтшöм гражданалы, кодъясöс индöма тайö Положениелöн 2 пунктын, сы лыдын налöн семьяса членъяслы, кодъяслы сетöма оланiн стрöитöм (ньöбöм) вылö субсидия либö сетöма оланiн сертификат, - збыль рöскод кузя;

2) семья вылö вит тоннаысь не унджык кöлуй универсальнöй контейнеръясын нуöм-вайöмысь дон либö эмбур торъя вагонын, багажöн либö семья вылö вит тоннаысь не унджык ичöтторйöн нуöм-вайöмысь дон – збыль рöскод кузя, но кöрт туй транспортöн новлöдлöм вылö артыштöм тарифъясысь абу унджык;

3) воддза оланiнсянь станцияöдз (пристаньöдз, портöдз) да выль оланiнöдз станциясянь (пристаньсянь, портсянь) багаж нуöм кузя транспорт рöскод  - эскöдан документъяс дырйи збыль рöскод серти.

6. Оз бергöдсьы со кутшöм рöскод:

станцияын (пристаньын, портын) контейнер (багаж) видзöм;

ассьыныс эмбур ас вöляöн страхуйтöм.

7. Транспорт рöскод компенсация индöм да сетöм вылö тайö Положениелöн 2 пунктын индöм граждана сетöны меставывса асвеськöдлан органъясö татшöм документъяс:

1) транспорт рöскод коменсируйтöм вылö гижöда шыöдчöм сiйöс сетанногсö индöмöн (финансово-кредитнöй учреждениеын, транспорт организацияын тшöт вылö, меставывса асвеськöдлан органлöн касса пыр);

2) лöсьöдöм ногöн эскöдöм документъяслöн копияяс, кодъяс эскöдöны оланiн стрöитöм (ньöбöм) вылö субсидияяс босьтöмсö, либö лöсьöдöм ногöн заверитöм оланiн сертификатъяслöн копияяс;

3) документъяс, кодъяс эскöдöны ветлöмсö да ас эмбур (багаж) нуöм-вайöмсö:

а) проезднöй билетъяс, кодъяс эскöдöны ветлöмсö да сыысь донсö;

б) универсальнöй контейнеръясын багаж нуöм-вайöм вылö транспортнöй накладнöйяс либö торъя вагонын багажöн, багажöн либö ичöтторйöн багаж нуöм-вайöм вылö транспортнöй накладнöйяс, кодъяс эскöдöны багажлысь сьöктасö да сiйöс нуöмысь дон;

в) документъяс, кодъяс эскöдöны кöрт туй транспорт услугаысь öктас мынтöмсö тайö Положениелöн 6 пунктын индöм рöскод кындзи;

г) документъяс, кодъяс эскöдöны воддза оланiнсянь станцияöдз (пристаньöдз, портöдз) багаж нуан донсö;

д) документъяс, кодъяс эскöдöны станциясянь (пристаньсянь, портсянь) выль оланiнöдз багаж нуан донсö;

4) транспорт рöскод мынтöм вылö транспорт организацияяслöн тшöт-фактураяс (рöскод мыйкö мында компенсируйтöм дырйи сетсьöны гражданалöн шыöдчöм кузя транспорт организациялöн тшöт вылö);

5) шыöдчысьлöн да семьяса став тыр арлыда членлöн паспортъяс да сылöн семьяса став тыр арлыдтöмъяслöн чужöм йылысь эскöдангижöдъяс, кодъяслы компенсируйтсьö транспорт рöскод;

6) шыöдчысьлöн да семьяса тыр арлыда членлöн бöръя уджалан местасянь справка сы йылысь, мый найö эз босьтлыны транспорт рöскод компенсация «Ылi Войвыв да сыкöд öткодялöм районъясын уджалысь да олысь йöзлы государственнöй гарантияяс да компенсацияяс йылысь»  1993 во февраль 19 лунся 4520-1 №-а Россия Федерацияса Оланпас, «Ылi Войвыв да сыкöд öткодялöм районъясын олысь йöзлы, кодъяс уджалöны Коми Республикаса республиканскöй бюджетысь финансируйтан организацияясын, гарантияяс да компенсацияяс йылысь» 2004 во декабр 31 лунся 78-РЗ №-а Коми Республикаса Оланпас серти.

8. Тайö Положениелöн 7 пунктса 3 подпунктын индöм документъяс кö абуöсь, транспорт рöскод компенсация эскöдтöм статьяяс кузя гражданалы оз сетсьы.

9. Меставывса асвеськöдлан орган быд шыöдчысь серти лöсьöдö делö, кытчö пырöны документъяс (налöн копияяс), кодъяс колöны транспорт рöскод компенсация индöм да сетöм йылысь решение примитöм вылö.

10. Тайö Положениелöн 2 пунктын индöм гражданалöн ас шыöдчöм кузя налы вермасны мыйкö мында компенсируйтны транспорт рöскод – багаж (ас эмбур) нуöм-вайöм кузя рöскод тайö Положениеын 7 пунктса 1, 2 подпунктъясын, 3 подпунктлöн «б» – «г» подпунктъясын, 5 да 6 подпунктъясын индöм документъяс сетöм дырйи.

Тайö Положениелöн 2 пунктын индöм гражданалöн ас шыöдчöм кузя, налы вермасны мыйкö мында компенсируйтны транспорт рöскод – багаж (ас эмбур) нуöм-вайöм кузя рöскод тайö Положениелöн 7 пунктса 1, 2, 4 – 6 подпунктъясын индöм документъяс сетöм дырйи транспорт организациялöн тшöт вылö индöм компенсация вуджöдöмöн.

Граждана, кодъяс пöльзуйтчисны транспорт рöскод – багаж (ас эмбур) нуöм-вайöм кузя рöскод мыйкö мында компенсируйтан правонас, кодъяс шыöдчöны компенсируйтны транспорт рöскод выль оланiнöдз мунан рöскод бергöдöм юкöнын, сетöны тайö Положениеын 7 пунктлöн 1 подпунктын да 3 подпунктлöн «а», «в» – «д» подпунктъясын индöм документъяс. Та дырйи шыöдчысь серти выль делö оз лöсьöдсьы.

11. Транспорт рöскод компенсация индöм да сетöм (индöмын да сетöмын öткажитöм) йылысь решение примитсьö меставывса асвеськöдлан органöн 10 лунöн тайö Положениелöн 10 пунктса 7 пунктын индöм документъяс гражданинöн сетан лунсянь заводитöмöн.

12. Компенсация индöмын да сетöмын öткажитöм йылысь решение примитöм дырйи меставывса асвеськöдлан орган, кодi примитö тайö решениесö, гижöмöн юöртö та йылысь гражданинлы öткажитан помкасö индöмöн.



Вынсьöдöма

Коми Республикаса Правительстволöн

2005 во июнь 7 лунся 146 №-а шуöмöн

(2 №-а содтöд)



Ылi Войвыв районъясысь мунысь гражданалы, 

сы лыдын Ылi Войвыв районъяс социальнöя выль ног котыртан 

пилотнöй проектын участвуйтысьяслы,  транспорт рöскод 

компенсируйтöм вылö Коми Республикаса республиканскöй 

бюджетын артыштöм рöскод 2005 воын финансируйтан

ПРАВИЛÖЯС

1. Ылi Войвыв районъясысь мунысь гражданалы, сы лыдын Ылi Войвыв районъяс социальнöя выль ног котыртан пилотнöй проектын участвуйтысьяслы,  транспорт рöскод компенсируйтöм вылö 2005 воын Коми Республикаса республиканскöй бюджетын артыштöм рöскод (водзö – транспорт рöскод компенсируйтöм вылö сьöм) финансируйтсьö Коми Республикаса сьöм овмöс министерствоöн Коми Республикаса экономика сöвмöдан министерстволы быд тöлысь кварталъяс вылö юклöмöн, мый артыштöма 2005 во вылö Коми Республикаса республиканскöй бюджетлöн своднöй бюджетнöй росписьöн Коми Республикаса республиканскöй бюджетлöн рöскод финансируйтöм кузя тöлысся мынтысян календарöн (графикöн) индöм серти Коми Республикаса экономика сöвмöдан министерство, меставывса асвеськöдлан органъяс да наöн уполномочитöм организацияяс костын Ылi Войвыв районъясысь мунысь гражданалы транспорт рöскод компенсируйтöм кузя удж йылысь куимнанладорсянь сёрнитчöм серти (водзö – сёрнитчöмъяс).

2. Транспорт рöскод компенсируйтöм вылö сьöм вуджöдöм вылö меставывса асвеськöдлан органъясöн уполномочитöм организация (водзö – уполномочитöм организация) сетö Коми Республикаса экономика сöвмöдан министерствоö татшöм документъяс:

транспорт рöскод компенсируйтöм вылö правоа гражданалысь списокъяс;

лöсьöдöм ногöн заверитöм мынтысян документъяслысь да справкаяслысь копияяс, кодъяс эскöдöны гражданалысь рöскод.

3. Финансируйтöм олöмö пöртöм могысь Коми Республикаса экономика сöвмöдан министерство сетö Коми Республикаса сьöм овмöс министерстволöн республиканскöй казначействоöн да бухгалтерскöй учётöн веськöдланiнö транспорт рöскод компенсируйтöм вылö правоа гражданалысь списокъяс да документъяс, кодъяс эскöдöны гражданаöн збыль вöчöм транспорт рöскод.

4. Федеральнöй казначействоса Коми Республика кузя веськöдланiнлöн Сыктывкарса казначейство юкöнын восьтöм Коми Республикаса экономика сöвмöдан министерстволöн лицевöй тшöт вылысь сьöм вуджöдсьö уполномочитöм организация тшöт вылö мынтысян документъяс вылö подуласьöмöн.

5. Уполномочитöм организация вуджöдö транспорт рöскод компенсируйтöм вылö сьöмсö тшöт вылö, мый индöма гражданинöн транспорт рöскод компенсируйтöм вылö шыöдчöмын.

6. Транспорт рöскод компенсируйтöм вылö сьöм торъя мог серти видзöм бöрся лöсьöдöм ногöн видзöдöны Коми Республикаса экономика сöвмöдан министерство да Коми Рсепубликаса сьöм овмöс министерство.

7. Транспорт рöскод компенсируйтöм вылö сьöм видзöм бöрся видзöдöм могысь уполномочитöм организация быд тöлысь, отчётнöй бöрся мунысь тöлысся 10-öд лунöдз сетö Коми Республикаса экономика сöвмöдан министерствоö:

сьöм видзöм йылысь справка – тайö Правилöяс дорö 1 содтöд серти форма кузя;

сетöм транспорт рöскод компенсация кузя реестр – тайö Правилöяс дорö 2 содтöд серти форма кузя.

2. Транспорт рöскод компенсация вылö  сьöм лоö торъя могаöн да сiйöс оз позь видзны мöд могъяс вылö.

Ылi Войвыв районъясысь мунысь гражданалы, 

сы лыдын Ылi Войвыв районъяс социальнöя выль ног 

котыртан пилотнöй проектын участвуйтысьяслы, 

 транспорт рöскод компенсируйтöм вылö 

Коми Республикаса республиканскöй бюджетын 

артыштöм рöскод 2005 воын финансируйтан 

правилöяс дорö

1 содтöд

Ылi Войвыв районъясысь гражданалы транспорт 

рöскод компенсируйтöм вылö артыштöм сьöм видзöм йылысь 
СПРАВКА

________________________________
(уполномочитöм организацияын)
2005 вося  ___________ вылö

сюрс шайт


Транспорт рöскод компенсация

2005 вося___________01 лун вылö видзöма сьöм


2005 воын артыштöма сьöм (Сёрнитчöм кузя)


2005 вося ___________(тöлысьын) видзöма сьöм


Кольöма видзны сьöм


Уполномочитöм организациясянь
Уполномочитöм организациялöн юралысь бухгалтер

_____________________________

(Ов, ним, вич, чин, кырымпас)
_________________________________

(Ов, ним, вич, кырымпас)

П.М.

Ылi Войвыв районъясысь мунысь гражданалы, 

сы лыдын Ылi Войвыв районъяс социальнöя выль ног 

котыртан пилотнöй проектын участвуйтысьяслы, 

 транспорт рöскод компенсируйтöм вылö 

Коми Республикаса республиканскöй бюджетын 

артыштöм рöскод 2005 воын финансируйтан 

правилöяс дорö

2 содтöд

Транспорт рöскод компенсация сетан

РЕЕСТР

__________________________
(муниципальнöй юкöнын)

 _______________ вылö

д/в №
Компенсация вуджöдан лун
Компенсация босьтысьлöн 

ов, ним, вич
Индöм 

компенсациялöн ыджда

(сюрс шайт)
Вуджöдöма сьöм 

(сюрс шайт)

1
2
3
4
5

1.

2.

3.

Ставыс:

____________________________________________________

(ов, ним, вич, чин, реестр нуöдысь уполномочитöм мортлöн кырымпас)



П.М.

Вуджöдiс Ануфриева Н.А., 13 073 пас

